
Countryfile – Y BBC Ar Enlli  
Dean Jones, Cyfarwyddwr, Countryfile 

 
 
Y peth gwych am weithio i Countryfile yw’r 
mannau hyfryd yr ydym yn ymweld â nhw 
a’r bobl ddifyr y byddwn yn eu cyfarfod.   
Roedd ein taith i Enlli ymhlith y goreuon.  
Cafwyd tywydd bendigedig ar y diwrnod a’r 
môr yn dawel;  diolch i Colin Evans am 
fynd â ni draw.   
Cawsom ein siomi o’r ochr orau gan yr 
ynys – hardd yn wir.  Gwerddon a man 
hollol wahanol i’r Birmingham yr oeddem 
wedi ei adael. 
Roeddem wedi dod draw i ffilmio hanes yr 
ynys a’r bobl sy’n byw yno.  Felly cawsom 
gwmni Steve a Joanne Porter a’u plant 
Ben a Rachel i ddysgu mwy am ffermio ar 
ynys.  Mae’r bobl yma bron yn gwbl 
hunangynhaliol a rhaid i mi ddweud fy mod 
yn eithaf cenfigennus o’u dull o fyw.  
Roedd Christine Evans yn ffynhonnell 
arbennig o wybodaeth a braint oedd ei 
ffilmio’n darllen un o’i cherddi.  Gweithiodd 
y gerdd yn arbennig o dda yn y ffilm.  
Roedd ei gardd yn hyfryd a chawsom 
ddiod o’i sudd ysgawen cartref blasus.  

Oherwydd prinder amser fodd bynnag 
rhaid oedd symud ymlaen.  
Y lleoliad nesaf oedd ffatri bicls Emyr – y 
peiriant piclo un-dyn!  Mae ein cyflwynydd 
Helen Skelton yn dal i siarad am y peth.  
Dyma ddyn sy’n gwybod sut i baratoi ar 
gyfer y gaeaf!  Roedd ei ardd yn llawn o 
bethau da ac fel gardd Christine yn hyfryd.  
Roedd yn anodd iawn ei gadael. 
I unrhyw un sy’n creu rhaglenni mae ynys 
fel Enlli’n hunllef – ac yn freuddwyd.  
Hunllef oherwydd rydych eisiau ffilmio pob 
dim er eich bod yn gwybod yn iawn nad 
oes amser.  A breuddwyd oherwydd lle 
bynnag y byddwch yn pwyntio’r camera 
cewch luniau gwych.  Drwyddo draw fodd 
bynnag cawsom ddiwrnod arbennig, a 
dyma un o’r mannau tlysaf yr ydw i wedi 
ymweld â nhw efo Countryfile. 
Llawer o ddiolch i John Griffith a’r 
Ymddiriedolaeth am drefnu pob dim ac i 
bobl Enlli sicrhau bod y diwrnod yn un 
pleserus o fore gwyn tan nos. 
 
 
Fe ddown yn ôl!! 

 
Ben a Rachel gyda Helen Skelton  

Yr haf ar Enlli 
Jo, Steve, Rachel a Ben Porter 
 
Un o agweddau mwyaf difyr a heriol  
ffermio ar Enlli yw amrywiaeth y  
newidiadau tymhorol, hyd yn oed o 
flwyddyn i flwyddyn.  Gyda’r tywydd 
cyfnewidiol rhaid i ni fod yn barod am 
unrhyw beth.  Eleni, yn dilyn mis Ebrill 
hyfryd gydag amodau da ar gyfer wyna, 
cafwyd mis Mai sych a gwyntog ac o 
ganlyniad cafwyd haf o sychder.  Sychodd 
ffynnon Cristin dros fis yn gynt na’r arfer, 
felly cyn bo hir roeddem yn dibynnu ar ein 
cyflenwad o dd� r cadw.  Mae’r tanciau d� r 
ychwanegol a osodwyd yr hydref diwethaf 
wedi gwneud gwahaniaeth mawr. 

 
Y cynhaeaf ar waith  

Heuwyd cnydau âr eleni, ceirch a barlys yn 
bennaf, ar bridd oedd eisoes yn sych.  
Serch hynny, cynaeafwyd nifer digonol o 
fyrnau gwair ym mis Awst - 

 
Cynhaeaf  

digon gobeithio ar gyfer y gwartheg dros y 
gaeaf.  Roeddem yn falch iawn bod rhegen 
yr � d wedi galw heibio’r caeau gwair eleni, 
ychydig cyn y cynhaeaf.  Cafwyd sawl 
awgrym yngl� n â dulliau cynaeafu sy’n 
fuddiol i regen yr � d gan Peter Roberts, 
cyn-warden yr ynys oedd yn digwydd bod 
yn aros yn Cristin ar y pryd, gan ei fod 
erbyn hyn yn byw ar ynys Islay lle mae’r 
rhegen yr � d wedi ei hailgyflwyno. 

 
Cae o dafod yr ych o’r mynydd  

Unwaith eto gadawyd lleiniau o farlys a 
cheirch i ddarparu lloches a bwyd 
ychwanegol i adar sy’n ymweld â’r ynys yn 
yr hydref.  Heuwyd tair llain gyda blodau’r 
haul at y pwrpas yma hefyd, er bod yr 
amodau sych wedi effeithio ar eu twf eleni.  
Sylwodd llawer ar flodau’r tafod yr ych a 
heuwyd yng Nghae Dan y Weirglodd a 
edrychai fel sgwâr glas ymysg y clytwaith o 
gaeau gwyrdd.  Un o’r perlysiau blynyddol 
yw tafod yr ych (Borago officinalis), ac 
mae’n tyfu i uchder o 2-3 droedfedd, gyda 
blodau glas llachar.  Mae’n adnabyddus fel 
planhigyn sy’n hoff gan wenyn ac fe’i 
cynaeafir yn gynyddol at y pwrpas yma, yn 
ogystal ag oherwydd ei rinweddau ar gyfer 
coginio ac fel gwrtaith gwyrdd.  Gobeithiwn 
y bydd cynhaeaf mêl eleni wedi elwa ac 

arhoswn i weld pa wahaniaeth a wnaiff i 
flas mêl Enlli sydd eisoes yn unigryw. 
 

 
Cae tafod yr ych  

Effeithiodd yr amodau hynod o sych hefyd 
ar lwyddiant llysiau.  Hadodd llawer o 
gnydau’n gynnar neu cynhyrchwyd cnwd 
cynnar bach a oedd yn cyfyngu’r dewis i 
ymwelwyr.  Er gwaethaf y diffyg 
amrywiaeth, cafwyd cnwd da o 
orbwmpenni a gorfetys.  Roedd hyd yn oed 
y rhaglen deledu “Byw yn yr Ardd” wedi 
gwirioni gydag un orbwmpen, neu farro, 
anferth! 
Manteisiwyd ar y tywydd sych i balu Pwll 
Cain gyda pheiriant cloddio a thyllu’r llaid 
o’i waelod.  Crëwyd y llyn hwn, a saif yn y 
caeau is law Carreg Fawr, ym 1979 yn 
wreiddiol er mwyn denu adar ymfudol a 
gwella cyfle bwydo i adar y gwlyptir ac 
anifeiliaid eraill.  Ym 1982 ymwelodd 
pibydd cain, aderyn hynod o brin, â’r pwll. 
Dim ond dwywaith y glanhawyd y pwll ers 
ei greu a dros yr ychydig flynyddoedd 
diwethaf roedd ynddo fwy o laid na d� r.  
Gan fod glaw’r hydref wedi’n cyrraedd 
erbyn hyn, mae’r pwll yn llenwi’n raddol a 
byddwn yn cadw llygad arno i weld pa 
rywogaethau fydd yn cael eu denu at ei 
ddyfroedd.  Mae’r gwartheg eisoes wedi 
darganfod rhinweddau diweddaraf y pwll. 
 
 
Tracio adar môr ar Enlli 
Liz Mackley a Jenni Taylor RSPB 
 
Yn 2011, sicrhaodd yr RSPB nawdd gan 
Gynulliad Cymru ar gyfer Adar Môr Cymru, 
i dracio adar môr sy’n nythu yng Nghymru.  
Gwnaed y gwaith maes ar Ynys Enlli, gyda 
chefnogaeth Ymddiriedolaeth Ynys Enlli a 
Gwylfa Adar a Maes Ynys Enlli.  Gan 

gychwyn yng nghanol Mai, traciwyd llursod 
a gwylanod coesddu sy’n nythu ar yr ynys 
gyda theclynnau GPS.  Roedd y rhain yn 
cofnodi lleoliad yr adar bob rhyw 100 
eiliad, gan gynhyrchu map manwl a chywir 
o symudiadau’r adar.  Gosodwyd 
cofnodwyr bach ar rai llursod hefyd i 
gofnodi i ba ddyfnder roeddent yn plymio.  
Oherwydd bod y ddau declyn yn cofnodi’r 
amser, gellir cyfateb symudiadau 
llorweddol a fertigol y ddau aderyn hyn i 
ddangos patrwm eu fforio am fwyd mewn 
tri-dimensiwn.  Mae patrwm y llwybr GPS 
yn rhoi syniad bras o weithgareddau’r adar 
- mae llinellau syth yn tueddu i ddangos eu 
hedfaniad rhwng y nythfa a mannau bwydo 
ac mae llwybrau ar dro’n tueddu i ddangos 
ym mhle bu’r adar yn chwilio am fwyd wrth 
hedfan.  Yn ddiddorol iawn, yma ar Ynys 
Enlli, roedd rhai llursod yn treulio’r nos yn 
gorffwys ar y môr ac yn cael eu cludo yn ôl 
mympwy’r llanw a thrai. 

 
Yr haf hwn, traciwyd adar môr hefyd o 
ddwy ynys Gymreig arall: Ynys Seiriol 
(Ynys Môn, RSPB a Phrifysgol Lerpwl) ac 
Ynys Sgomer (Sir Benfro, Prifysgol 
Rhydychen).  Mae’r tri safle’n cyfrannu 
gwybodaeth i broject Dyfodol Amgylchedd 
Morol yr Atlantig yr RSPB (FAME)  
(www.FAMEProject.eu), gan ddod yn rhan 
o ymdrech dracio adar môr enfawr ledled y 
DU i ddod o hyd i gynefin fforio 
nodweddiadol, fel bod modd gwarchod 
mannau bwydo pwysig.  Yn arbennig, 
mae’r safleoedd Cymreig yma wedi helpu i 
lenwi bwlch pwysig ym Môr Iwerddon 
rhwng safloedd FAME yn yr Alban (yn 
ymestyn cyn belled i’r gogledd â’r Fair Isle) 
ac Ynysoedd Scilly oddi ar Gernyw. 

I adlewyrchu’r amrywiaeth o ddulliau fforio 
a ddefnyddir gan adar môr y DU, dewiswyd 
pum prif rywogaeth.  Mae adar drycin y 
graig y gogledd yn hedfan drwy guro eu 
hadenydd a gleidio (fel adar drycin Manaw 
Ynys Enlli) i deithio pellteroedd maith gan  
ddefnyddio ychydig iawn o egni ac fe all eu 
teithiau fforio barhau am ddyddiau, wrth 
gasglu eitemau bwyd o wyneb y môr.  
Mae’r fulfran werdd Ewropeaidd ar ben 
eithaf arall y sbectrwm ac yn tueddu i 
fforio’n agos at ei nythfa, gan blymio i lawr i 
wely’r môr i ddal amrywiaeth eang o 
bysgod.  Fforwyr canol yr ystod yw 
gweddill y rhywogaethau.  Er bod yr wylog 
gyffredin a’r llurs yn perthyn yn agos mae’r 
wylog, yn nodweddiadol, yn cludo un 
pysgodyn mawr yn ôl i’w chywion tra bod y 
llurs yn cludo amryw o bysgod ar letraws 
ar draws ei big (yn debyg i’r pâl).  Mae’r 
gwahaniaeth bach hwn yn gofyn am 
strategaeth fforio wahanol iawn - rhaid i’r 
wylog ddod o hyd i un pysgodyn mawr, 
ond fe all y llurs gasglu cymaint â phosib.  
Mae’r rhywogaeth olaf, yr wylan goesddu, 
yn bwydo ar wyneb y môr wrth godi 
pysgod bach a chramenogion.  Oherwydd 
nad ydyw’n gallu mynd ar ôl ei hysglyfaeth 
drwy blymio neu wrth deithio pellteroedd 
maith, yr wylan goesddu sydd wedi dioddef 
fwyaf o ganlyniad i newidiadau yn ei 
hysglyfaeth, er enghraifft llymrïaid.  
Gwelsom yn aml yr wylan goesddu yn 
hedfan yn ôl ac ymlaen uwchben llif y llanw 
oddi ar yr ynys.  Fe all y mannau yma fod 
yn llawn adar môr oherwydd mae pysgod 
bach yn ymgasglu yno a chael eu hanfon 
yn agos i’r wyneb, un ai gan garfilod yn 
fforio neu lif y llanw.  Yn aml gwelwyd 
heidiau bwydo - haid drwchus o adar yn 
fforio ar wyneb y d� r, ond deuai 
rhywogaethau mwy o wylanod i 
arglwyddiaethu ar y rhain yn gyflym, wrth 
hedfan yn eu cannoedd o’u nythfeydd. 
 
O’u cymharu â’r safleoedd eraill a 
astudiwyd, nid oedd llurs Enlli’n teithio 
ymhell (uchafswm o oddeutu 40 cilometr), 
fel arfer i stribyn o dd� r dyfnach ym Môr 
Iwerddon, lle nad oedd yn plymio mwy na 
15 metr fel arfer.  Mae hyn yn awgrymu ei 

bod yn weddol hawdd iddo ddal ei fwyd a 
gwelsom lawer o adar yn cyrraedd y nythfa 
gyda llond eu pigau o lymrïaid i’w cyw.  
Traciwyd y gwylanod coesddu gyda GPS 
tra’r oedden nhw’n magu cywion ar 
ddechrau Gorffennaf.  Defnyddiodd yr wyth 
aderyn a draciwyd mwy o amrywiaeth o 
ardaloedd fforio na’r llursod, yn cynnwys 
Bae Ceredigion, ond wrth deithio 
pellteroedd tebyg o’r nythfa (uchafswm o 
oddeutu 30 cilometr). 

 
 
Er bod y fulfran werdd, aderyn drycin y 
graig a’r wylog hefyd yn nythu ar Enlli, ni 
chafodd y rhain eu tracio eleni oherwydd yr 
amseru a diffyg mynediad.  Gobeithio y 
bydd arian yn cael ei sicrhau i barhau â’r 
gwaith tracio ar Ynys Enlli yn y 
blynyddoedd i ddod. 
 

 
 

 
Murluniau Brenda Chamberlain 
Yn 2009 dechreuodd Luned Meredith a 
minnau genhadu i sicrhau mwy o 
ymwybyddiaeth o bwysigrwydd 
murluniau Brenda Chamberlain i 

dreftadaeth Enlli.  Mae Carreg Fawr yn 
adeilad rhestredig Gradd II ac mae’r 
peintiadau a’r darluniau ar y muriau wedi 
eu cynnwys yn y dynodiad. 
Yn ôl Brenda ei hun, “Most of the walls 
have been drawn on, not primarily to 
decorate them, but because it’s good to 
throw off the convention of easel painting 
and to let charcoal or red ochre describe 
a life-sized horse, a big-eyed monkey, 
the towers of a cathedral*….” 

 
 
Mae’r murluniau yng Ngharreg Fawr wedi 
dirywio’n raddol ers i Brenda 
Chamberlain, gyda rhywfaint o gymorth 
ei phartner, Jean van der Bjil, eu peintio 
yn ystod eu tenantiaeth yno.  Yn y 
blynyddoedd diweddar gwelwyd mwy o 
ddirywiad.  Yn ogystal â lleithder a glaw 
yn dod drwy’r to mae’n ymddangos bod 
pobl wedi eu niweidio’n fwriadol.  Mae 
rhywfaint o fanylder y darlun o ben ôl y 
stalwyn wedi ei grafu oddi yno.  
Roeddem yn gwybod am hyn yn 2009 
ond ers hynny mae rhywun arall wedi 
crafu’r holl fanylion oddi ar gorff y 
creadur anffodus. 

 

I ddechrau, roeddem yn pryderu’n bennaf 
am “Y Ferch ar y Traeth” a oedd yn plicio 
oddi ar y wal yn gynt nag oedd 
glanhawyr yn gallu ysgubo’r darnau o’r 
llawr oddi tano.  Ein cam cyntaf oedd 
sicrhau adroddiad ar gyflwr y murluniau.  
Yn ôl hwn, roedd modd atal y dirywiad; 
amlinellwyd y dulliau a chafwyd amcan 
bris am y gwaith. 
 
Yn ystod y cyfnod hwn, gofynnwyd i dri 
awdurdod pwysig ym maes celf Cymru 
ein cynorthwyo i wneud penderfyniadau - 
Ceridwen Lloyd Morgan, cyn Bennaeth 
Llawysgrifau a Delweddau Gweledol 
Amgueddfa Genedlaethol Cymru; Peter 
Lord, awdur ac adolygydd celf; a Jill 
Piercy, cydlynydd arddangosfa 1988 
”Brenda Chamberlain, Artist yr Ynys” a 
chydlynydd dwy arddangosfa arall o 
waith Chamberlain yn y pedair blynedd 
diwethaf. 
 

Yn ein cyfarfod cyntaf sefydlwyd apêl yn 
gofyn am noddwyr - pobl sydd â 
diddordeb mewn celf - i addunedu 
cyfraniad tuag at y gwaith, yr ydym yn 
rhagweld fydd yn costio dros £15,000.  
Ar hyn o bryd mae’r apêl wedi casglu 
£4,000.  Yn ogystal â hyn, drwy ddulliau 
eraill (gwerthu llyfrau, planhigion, cardiau 
post, pamffledi, CDs a rhoi sgyrsiau) 
casglwyd £1,000 i dalu am yr adroddiad 
cychwynnol ac i dalu i ddau gadwraethwr 
arall fynd drosodd a llunio amcan bris am 
y gwaith. 
 

Roedd y tri dull cadwraeth yn amrywio’n 
fawr felly gofynnwyd i ddau asesydd 
allanol ein cynghori.  Mae’r tîm a 
ddewiswyd yn defnyddio dulliau 



 Y Cafn  
Page 6 

 

 

traddodiadol ond fe’n cynghorwyd nad 
oedd amser i gasglu’r arian ar gyfer  “Y 
Ferch ar y Traeth” gan fod angen gwaith 
ar frys arni nawr.  Pan fydd y llanw a 
chynffon ambell i gorwynt o America yn 
caniatáu bydd y cadwraethwyr yn croesi 
ac yn wynebu’r murlun gyda phapur 
Siapaneaidd a llin er mwyn rhwystro’r 
llun rhag plicio ymhellach. 

 
 
Yn y ddau lun yma, a dynnwyd 30 
mlynedd ar wahân, gwelir beth sydd wedi 
ei golli.  
 
Mae “Ffigurau mewn Cwch” wedi 
goroesi’n llawer gwell.  Fe’i tynnwyd 
mewn creon oren gyda rhywfaint o 
ddarlunio ychwanegol ond mae rhywun 
arall wedi ychwanegu at yr wyneb a 
mannau eraill.  Nodwyd hyn yn 
adroddiad 1984 ar y murluniau ond ers 
Medi 2010 mae mwy o ddifrod wedi 
digwydd.  Mae rhai manylion sensitif ar y 
murlun yma, sy’n debyg i “Ddychweliad y 
Pysgotwr” yn Amgueddfa Genedlaethol 
Cymru. 

 
 
© Hawlfraint y Goron: Comisiwn Brenhinol Henebion Cymru 

 
Tra’r oeddem yn ymgynghori, mae’r 
Ymddiriedolaeth hefyd wedi bod yn 
trafod a datblygu ei chynllun pum-

mlynedd.  Rydym wedi ein cynnwys yn ei 
syniadau a’r bwriad diweddaraf yw 
gwneud cais am grant gan Gronfa 
Dreftadaeth y Loteri i ail-doi ac ail-
wynebu Carreg Fawr er mwyn ei 
warchod rhag lleithder.  Bydd ein gwaith 
cadwraeth ar y murluniau hefyd yn cael 
ei gynnwys yn y project hwn.  
 
Serch hynny, y mae arnom angen apelio 
am arian oherwydd os byddwn yn 
llwyddo i sicrhau grant CDL bydd angen 
cronfeydd cyfatebol arnom fel rhan o’r 
project.  Mae cronfa “Murluniau Carreg 
Fawr Brenda Chamberlain” yn dal yn 
agored i dderbyn cyfraniadau neu 
addunedau.  
 
Rydym yn awyddus iawn i sicrhau y bydd 
y murluniau yma’n adlewyrchu cyfraniad 
Brenda Chamberlain yn ei blwyddyn 
canmlwyddiant, 2012. 
 
Byddwn yn falch o dderbyn sylwadau am 
y murluniau neu am Brenda Chamberlain 
gan unrhyw ddarllenydd – yn 
uniongyrchol i mi neu drwy gyfrwng yr 
Ymddiriedolaeth. Peter Lockyer   
 
peter.lockyer81@tiscali.co.uk 
 
*Brenda Chamberlain’s Bardsey.  House and Gardens, 
Ebrill  1959. 
 
Cyhoeddir bywgraffiad Brenda Chamberlain gan Jill 
Piercy yn ystod 2012 

 
Edgar Pritchard 
 
Yn ddiweddar cysylltodd nith i Edgar 
Pritchard â’r Ymddiriedolaeth gydag 
ymholiad am ei bapurau.  
 
‘Ymwelodd fy niweddar ewythr Edgar 
Pritchard ag Enlli lawer gwaith ar ôl yr ail 
ryfel byd.  Dydw i ddim yn si� r sut y 
dechreuodd ei gysylltiad â’r ynys.  Syrfëwr 
oedd wrth ei waith, ond cafodd gryn 
lwyddiant fel ffotograffydd a gwneuthurwr 
ffilmiau amatur.  Cedwir llawer o’i 
ffotograffau o Ynys Enlli yn llyfrgell 
Prifysgol Aberystwyth. 

Gwnaed dau o’i ffilmiau ar yr ynys, un 
ohonyn nhw, "Island Artist" am Brenda 
Chamberlain a oedd yn byw ar yr ynys, a’r 
ail, “Island in the Current" am fywyd ar yr 
ynys.  Yn ddiweddar rydw i hefyd wedi dod 
ar draws oddeutu 80 o dudalennau wedi 
eu teipio am yr ynys a’r preswylwyr.  Yr 
oedd yn ystyried llawer o’r bobl yma’n 
gyfeillion ac mae’n eu henwi yn yr ysgrifau 
yma.’ 
Rydym wedi awgrymu y dylai tudalennau 
Edgar Pritchard ymuno â’i ffilmiau yn y 
llyfrgell yn Aberystwyth ond mae’r 
Ymddiriedolaeth hefyd yn gobeithio cael 
copi i ychwanegu at ei harchif.   

Llyfr newydd am hanes crefyddol 
Ynys Enlli  

Hanes crefyddol Enlli a Ll� n yw pwnc cyfrol a 
olygwyd gan Dr Jonathan Wooding, Darllenydd 
mewn Hanes Eglwysig Prifysgol Cymru, y Drindod 
Dewi Sant.  Yn Solitaries, Pastors and 20,000 
Saints - Studies in the Religious History of Ynys 
Enlli (Bardsey Island),(Llanbedr Pont Steffan, 
Trivium Publications, 2010) mae ystod o 
ysgolheigion yn trafod eu hymchwil i agweddau o 
hanes Cristionogaeth ar Enlli a hefyd yn arbennig ar 
ddiddordebau Derwas J Chitty, ysgolhaig pwysig ar 
yr eglwys gynnar a oedd yn byw yn Llangwnnadl 
ac a oedd wedi ymddiddori yn Enlli ar hyd ei oes.  
Darlithoedd a draddodwyd fel Darlith Coffa 
Derwas Chitty oedd tair o’r erthyglau yn y casgliad, 
a phapurau a draddodwyd mewn cynhadledd a 
gynhaliwyd yn Aberdaron yn 2003 oedd eraill.  Yn 
y casgliad mae Edel Bhreathnach (Coleg Prifysgol 
Dulyn) yn archwilio cyrchfannau pererinion yn 
Iwerddon ac yng Nghymru; mae Karen Jankulak a 
Jonathan Wooding yn darparu cyfieithiad newydd a 
dadansoddiad o Fywyd Sant Elgar, y stori 
ganoloesol hyfryd am feudwy ar Ynys Enlli; mae 
Christopher Armstrong yn trafod traddodiad y capel 
a’r eglwys ar Enlli ddoe a heddiw; ac mae Jenny 
Farwell yn trafod bywyd y meudwy ar Enlli a Ll� n 
heddiw.  Ar ddiwedd y gyfrol ceir dwy o 
ddarlithoedd Derwas Chitty: dwy gan y diweddar 
Donald Allchin, ar Chitty a’i berthynas gyda’i  
gyfoedion megis R S Thomas, ac un gan Jonathan 
Wooding ar gysylltiadau Celtaidd gyda’r Dwyrain 
Agos. 

Mae pris arbennig o £12.00 ar gael i aelodau 
Ymddiriedolaeth Ynys Enlli.  I archebu, cysylltwch 
â Jonathan Wooding: Ysgol Ddiwinyddiaeth, 

Astudiaethau Crefyddol ac Astudiaethau Islamaidd, 
Prifysgol Cymru, Llanbedr Pont Steffan, SA48 
7ED.  Dylid sicrhau bod y sieciau’n daladwy i  
‘Trivium Publications’. 
 
Diolch i Michael Francis 
 

Ym mis Tachwedd byddwn yn colli aelod 
gwerthfawr o’r Cyngor gydag ymadawiad 
Michael Francis. Bu’n aelod allweddol o ran 
gwaith yr Ymddiriedolaeth ers sawl blwyddyn 
bellach. 
 

 
 
Mae ef a’i wraig Louise yn gadael Aberdaron 
ac yn symud i Northumberland i fod yn nes at 
eu teulu. Yn aelod brwdfrydig a gweithgar, mae 
Michael wedi bod yn rhan o’r gwaith yngl� n â 
nifer o brojectau ar yr ynys a gweinyddiaeth yr 
Ymddiriedolaeth. 
Yn ystod ei gyfnod gyda’r Ymddiriedolaeth 
dros y 10 mlynedd diwethaf bu’n Gadeirydd y 
Pwyllgor Adeiladau ddwywaith, yn aelod o’r 
Pwyllgor Gwaith ac yn Is-gadeirydd o’r Cyngor. 
Yn y blynyddoedd diweddar mae wedi bod yn 
arbennig o benderfynol o sicrhau cymorth 
grant ar gyfer projectau’r ynys a bydd llawer o’i 
geisiadau mwyaf diweddar yn dwyn ffrwyth 
ymhell ar ôl iddo symud tua’r gogledd. 
Bydd yr Ymddiriedolaeth a chymuned yr ynys 
yn parhau i elwa o’i waith am flynyddoedd i 
ddod. Yn ystod y ddwy flynedd diwethaf mae 
wedi bod yn arbennig o awyddus i hyrwyddo 
“projectau gwyrdd” ar yr ynys. Ymysg y rhain 
mae cynllun peilot ynni adnewyddadwy yn Nh�  
Bach a thoiled compostio ar gyfer ymwelwyr 
dydd ger Plas Bach. 
Fel Is-gadeirydd mae wedi bod yn gefn mawr i 
mi fel Cadeirydd ac i’r Cyngor cyfan. Llawer o 

ddiolch, Michael, am dy holl waith gwerthfawr 
dros y blynyddoedd. Bydd colled fawr ar dy ôl. 
Cofia gadw mewn cysylltiad. Ar ran holl 
aelodau’r Ymddiriedolaeth dymunaf 
flynyddoedd lawer o hapusrwydd ac iechyd da 
i ti ac i Louise. 
R Williams(Cadeirydd yr 
Ymddiriedolaeth) 
 
Ymchwydd ynni yng ngogledd yr 
ynys  
 

Bu ein cynllun prawf o chwe phanel ynni’r haul 
yn ogystal â phedwar batri celloedd dwfn yn 
llwyddiant ysgubol yr haf hwn a bu’n bosibl i ni 
osod unedau trydanol ynni effeithiol yn lle tair 
rhewgell ac oergell nwy yn ogystal â darparu 
holl oleuo Emyr.  Efallai mai’r prif fudd oedd y 
gallu i leihau s� n gan mai bach iawn bellach 
yw’r defnydd o’r cynhyrchydd trydan. 
 
Ym mis Hydref rhoddwyd cyfraniad hael iawn 
i’r Ymddiriedolaeth gan Ddulas Cyf 
(Gwasanaethau Proffesiynol dros Ynni 
Adnewyddadwy) o Fachynlleth, i dalu am gost 
lawn chwe phanel ychwanegol ac wyth o 
fatrïau.  Bydd hyn yn ein galluogi i gwblhau’r 
project ym mhen gogleddol yr ynys.  Mae 
dyblu’r allbwn yn sicrhau’r potensial i ddarparu 
gwresogi drwy gyfrwng pwmp gwres aer i aer 
yn Nh�  Nesaf yn ystod y gaeaf a fydd yn 
gwella awyrgylch y t�  hwnnw, ynghyd â’r 
posibilrwydd o osod oergelloedd a 
rhewgelloedd trydan yn Nant a Hendy. 
 
Gobeithiaf yn y dyfodol y bydd yn bosib sefydlu 
cynlluniau tebyg yn Nh�  Pellaf a Phlas Bach fel 
bod modd i’r Ymddiriedolaeth symud tuag at 
gymuned a fydd yn dibynnu mwy ar ynni 
adnewyddadwy. 
 
Aelodau o’r Cyngor  
 

Y gwanwyn nesaf bydd Cadeirydd Cyngor yr 
Ymddiriedolaeth yn ymddeol wedi 6 mlynedd 
yn y Gadair, gyda sawl blwyddyn o wasanaeth 
i’r Ymddiriedolaeth cyn hynny. Gydag 
ymddeoliad yr Is-gadeirydd hefyd bydd 
aelodaeth y Pwyllgor Gwaith yn newid yn 
sylfaenol.  
 
Dyma’r amser i sicrhau gwaed newydd ar 
Gyngor yr Ymddiriedolaeth.  Rydym yn 
ymwybodol iawn bod nifer fach o bobl wedi 
cyfrannu llawer o amser a hoffem groesawu 
mwy o aelodau ar Gyngor yr Ymddiriedolaeth.  

Os ydych chi’n frwdfrydig dros faterion yn 
ymwneud ag Enlli yna ymunwch â’r Cyngor er 
mwyn cyfrannu at y gwaith.  Os hoffech drafod 
gwaith y Cyngor ymhellach yna ffoniwch  
Richard Farmer ar 01286 830454. 
 
Afalau Enlli ar y brig 
 

Enillodd afalau Enlli’r wobr gyntaf yn Sioe 
Corris eleni ar ddydd Sadwrn 3 Medi. 
Nina Elias oedd yn fuddugol ac yn y llun fe’i 
gwelir yn dal yr afalau o’i choeden Afal Enlli 
ynghyd â’i thystysgrif. 
 

 
 
 
 
 
 
 
 
 
 
 
 
 

Cynhyrchwyd y rhifyn hwn o’r Cafn gan Richard 
Farmer gyda diolch i Haf Meredydd.  Diolch i bawb 
a gyfrannodd erthyglau.  Os hoffech gyfrannu at y 
rhifyn nesaf, anfonwch eich erthyglau i Swyddfa’r 
Ymddiriedolaeth. 

I archebu wythnos ar Enlli ewch i’r wefan 
www.enlli.org os gwelwch yn dda neu ffoniwch 
08458 112233.  
I fynd draw am y dydd cysylltwch â 
Colin ar 07971 769895 neu  
Tony ar 08458 113655.  


